
গদা ৷- নেৰেপিবা আৰুঁ!

নুসুধি কাৰণ যিবা আতুৰ ভাবৰ,

কিয় পাতা ৰোষ তুমি?

ৰম্ভা-সুধিছোঁ কাৰণ।

কোৱাঁ বাৰু, কিয় আজি হইছাঁ উতলা?

চৰাৰ বিচাৰ কথা শুনিলা নে কিবা?

কিৰূপে সম্ভেদ্ পালোঁ?

গদা৷—চৰাৰ বিচাৰ।

নাজানো একোকে মই, নাপাওঁ সম্ভেদ্।

আজি মোক অন্য ভাবে কৰিছে উতলা।

পৰিছে মনত হেৰা, উজনিৰ কথা;

লাগিছে ধিক্কাৰ আৰু এই জীৱনত,-

অবাবত আছোঁ ধৰি প্ৰাণ। শত ধিক্

জীৱনত মোৰ! ধিক্ মোৰ বীৰ নাম,

ধিক্ মোৰ গুণগান, ধিক্ বাহুবল।

দেখিলোঁ চকুৰে নিজে প্ৰিয়া-অপমান;

গাজিছে সঘনে আহি ভগা হৃদয়ত,

অশেষ দুৰ্গতি জানো অনাথ সন্ধানে

লাগিছে ভুজিব দিনে! প্ৰাণৰ উদ্দেশ্য

পৰিছে মলিন আৰু, আত্ম-গোপনত।

নসহে পৰাণে আজি কাপুৰুষ সাজ,

নোৱাৰি ৰাখিব বান্ধি উত্ৰাৱল মন।

যাওঁ মই জিনোঁগই

